
STEAM TA’LIM 
TEXNOLOGIYASINI 

BOSHLANG‘ICH TA’LIMDA 
QO‘LLASHNING ME’YORIY-

USLUBIY ASOSLARI
Abdugʻafforova Aziza Abdurashid qizi

Toshkent amaliy fanlar universiteti talabasi

Qudratova Shaxnoza Baxtiyor qizi
TAFU v.b. dotsenti

Annotatsiya: Hozirgi kunda ta’lim sohasida yuz berayotgan tub o‘zgarishlar, dunyo miqyosidagi raqobatbardoshlik, ijti-
moiy-iqtisodiy taraqqiyot hamda axborot texnologiyalarining jadal rivojlanishi mamlakatimizda ham boshlang‘ich ta’lim 
tizimiga innovatsion yondashuvlarni joriy qilish zaruratini keltirib chiqardi. Mazkur annotatsiya boshlang‘ich ta’lim jarayo
nida STEAM ta’lim texnologiyasini qo‘llashning me’yoriy-uslubiy asoslarini yoritishga bag‘ishlangan. Unda STEAM ta’li-
mining mazmun-mohiyati, uning boshlang‘ich sinf o‘quvchilarida ijodiy va tanqidiy fikrlash, muammoli vaziyatlarni hal 
etish hamda jamoada ishlash kabi kompetensiyalarni shakllantirishdagi ahamiyati ochib beriladi. STEAM texnologiyasini 
joriy etishda fanlararo integratsiya, amaliy faoliyatga yo‘naltirilgan metodlar va innovatsion pedagogik yondashuvlardan 
foydalanish masalalariga alohida e’tibor qaratiladi.

Kalit so‘zlar: STEAM ta’limi, boshlang‘ich ta’lim, metodologiya, pedagogik texnologiyalar, integratsiya, innovatsiya, 
darsni rejalashtirish, fanlararo yondashuv, zamonaviy ta’lim, ta’lim standartlari.
Abstract: The fundamental changes currently taking place in the field of education, global competitiveness, socio-eco-
nomic development, and the rapid advancement of information technologies have created the need to introduce innova-
tive approaches to the primary education system in our country. This abstract is devoted to highlighting the methodolog-
ical and pedagogical foundations for applying STEAM educational technology in the primary education process. It reveals 
the essence of STEAM education and its importance in developing competencies in elementary school students, such 
as creative and critical thinking, problem-solving, and teamwork. Special attention is paid to issues of interdisciplinary 
integration, practice-oriented methods, and the use of innovative pedagogical approaches in implementing STEAM tech-
nology.

Key words: STEAM education, elementary education, methodology, pedagogical technologies, integration, innovation, 
lesson planning, interdisciplinary approach, modern education, educational standards.
Аннотация: Фундаментальные изменения, происходящие в настоящее время в сфере образования, глобальной 
конкурентоспособности, социально-экономического развития и стремительного развития информационных тех-
нологий, обусловили необходимость внедрения инновационных подходов в систему начального образования 
в нашей стране. Данная аннотация посвящена освещению методологических и педагогических основ приме-
нения образовательной технологии STEAM в процессе начального образования. В ней раскрываются сущность 
STEAM-образования и его значимость для развития у учащихся начальной школы таких компетенций, как твор-
ческое и критическое мышление, решение проблем и работа в команде. Особое внимание уделяется вопросам 
междисциплинарной интеграции, методам, ориентированным на практическую деятельность, и использованию 
инновационных педагогических подходов при внедрении технологии STEAM.

Ключевые слова: STEAM-образование, начальное образование, методика, педагогические технологии, инте-
грация, инновации, планирование уроков, междисциплинарный подход, современное образование, образова-
тельные стандарты.

KIRISH
STEAM ta’lim texnologiyasini boshlang‘ich sinflarda qo‘llashning asosiy konseptual yo‘nalishlari quyida

gilardan iborat:

•	 birinchidan, fanning hayotdagi ahamiyati va o‘zaro bog‘liqligini ilgari surish;

•	 ikkinchidan, fanlar integratsiyasiga asoslangan ta’limiy muhitni yaratish;

•	 uchinchidan, zamonaviy kasblar uchun asos bo‘ladigan tayanch ko‘nikmalarni rivojlantirish;
•	 to‘rtinchidan, farzandlarning ijodiy salohiyatini oshirish;
•	 beshinchidan, zamon talablariga javob beradigan, mustaqil fikrlashga qodir shaxsni shakllantirish.

Boshlang‘ich ta’lim tizimida STEAM yondashuvini joriy etish uchun eng avvalo ta’lim-tarbiya sohasidagi 
normativ hujjatlar, Davlat ta’lim standartlari, o‘quv dasturlari va ishchi o‘quv rejalari bilan bog‘liq me’yoriy asoslar 
tayyorlanishi zarur. STEAM texnologiyasiga asoslangan o‘qitish metodikasini ishlab chiqishda fanlarning tabiiy 
uyg‘unligini ta’minlovchi, amaliyotga yaqin va o‘quvchilar ongiga moslashtirilgan topshiriqlar, loyihalar hamda 
faoliyat turlari tanlanadi. Bunda pedagoglardan yuqori metodik madaniyat, zamonaviy didaktik va texnologik 
ko‘nikmalar hamda ijodiy yondashuv talab etiladi. STEAM ta’lim texnologiyasini boshlang‘ich ta’limda sama-
rali joriy etish uchun birinchi navbatda pedagog xodimlarni sifatli tayyorlash zarur. Bu yo‘lda muhim natijaga 
erishish uchun pedagoglarni STEAM yondashuvining mohiyati, maqsad va vazifalari, asosiy tamoyillari hamda 
kutilayotgan natijalari bilan yaqindan tanishtirish, ularning o‘qitishning ilg‘or usullari va zamonaviy interfaol 
texnologiyalaridan samarali foydalana olishiga erishish muhim ahamiyat kasb etadi. Shu nuqtai nazardan 
o‘qituvchilar malakasini oshirish kurslarini tashkil etish va ularni STEAM asosida ta’lim jarayonini tashkil eta 
olish malakasi bilan qurollantirish lozim.

Bundan tashqari, STEAM asosidagi o‘quv jarayonining me’yoriy tashkil etilishi uchun o‘quvchilar uchun 
mo‘ljallangan o‘quv rejalari takomillashtirilishi, darslik va o‘quv-metodik majmualar zamonaviy talablar asosida 
ishlab chiqilishi muhimdir. Boshlang‘ich sinf o‘quvchilari psixologiyasini inobatga olish, yoshga mos metodlar va 
didaktik vositalarni tanlash, loyihalarga asoslangan o‘qitish hamda muammoli vaziyatlarda ishlash ko‘nikmala-
rini shakllantirishga yo‘naltirilgan dasturlarni ishlab chiqish zarurdir [1].

MAVZUGA OID ADABIYOTLAR SHARHI
STEAM yondashuvi doirasida o‘quv faoliyatini tashkil etishda integratsion yondashuv asosiy rol o‘ynaydi. 

Bunda o‘quv faoliyatidagi har bir fan o‘zaro uzviy bog‘liqlikda, bir-birini to‘ldiruvchi va boyituvchi tarzda tashkil 
etiladi. Masalan, tabiatshunoslik, matematika, texnologiya va san’at darslari o‘zaro bog‘liq holda bitta loyiha 
asosida amalga oshiriladi. Bu esa o‘quvchilarning nafaqat bir yo‘nalishda, balki kompleks yondashuv asosida 
fikrlash qobiliyatini rivojlantiradi. Me’yoriy-uslubiy asoslarni ishlab chiqishda ta’lim jarayonida zamonaviy 
didaktik apparatdan, raqamli texnologiyalardan va interfaol platformalardan keng foydalanish tavsiya etiladi. 
Bu jarayonda o‘qituvchilar uchun maxsus metodik qo‘llanmalar, metodik tavsiyalar va namoyish etuvchi dars 
ishlanmalari ishlab chiqilishi zarur. O‘quv faoliyatini baholashda esa an’anaviy baholash usullari bilan birga 
yechimlar izlash, loyiha va topshiriqlarning natijalarini muhokama qilish, o‘zaro baholash hamda formatif baho-
lash usullaridan foydalanish mumkin [2].

Boshlang‘ich ta’lim sinflarida STEAM texnologiyalariga asoslangan faoliyatda psixologik-pedagogik 
muvozanatni ta’minlash, o‘quvchilarning individual xususiyatlari va qiziqishlarini inobatga olish juda muhimdir. 
Bu esa, o‘z navbatida, har bir bolaning qobiliyati va iste’dodini erkin namoyon qilishi, o‘zini o‘zi anglash, mustaqil 
qarorlar qabul qilish va ijodiy faoliyatda ishtirok etish imkonini beradi. Bu jarayonda o‘quvchini faqat natijaga 
erishishga emas, balki jarayondan zavq olib, bilimlarni mustahkamlashga yo‘naltirish pedagog oldida muhim 
vazifa sifatida turadi. STEAM yondashuvi asosida ta’lim jarayonini tashkil etishda hamkorlik va jamoaviy ish 
usullaridan keng foydalaniladi. Bunda bolalar guruhda ishlash, o‘z fikrini ochiq ifodalash, muammoni chuqur 
tahlil qilish, o‘zaro muloqot qilish va boshqalarning tajribalarini o‘rganishga intiladilar. Bunday yondashuv nati-
jasida o‘quvchilar zamonaviy jamiyat talab qiladigan muhim ijtimoiy va kommunikativ ko‘nikmalarni egallaydilar.

STEAM ta’lim texnologiyasining boshlang‘ich ta’limda qo‘llanilishi, o‘z navbatida, har bir bosqich uchun 
o‘ziga xos yondashuvlarni va differensial metodlarni qo‘llashni talab qiladi. Har bir bosqichda o‘quvchilarning 
yoshi, bilim darajasi va tayyorgarlik holatidan kelib chiqib turli murakkablikdagi loyihalar, laboratoriya ishlari 
va amaliy mashg‘ulotlar tashkil etiladi. Uslubiy asoslarni ishlab chiqishda bolalarning individual faoliyatini faol-
lashtiruvchi kichik guruh va juftlik ishlaridan keng foydalaniladi [3].

TAHLIL VA NATIJALAR
Amaliyot ko‘rsatadiki, STEAM yondashuvi asosida tashkil etilgan darslar an’anaviy darslarga nisbatan 

bolalarning o‘zlashtirish darajasi, fanga qiziqishi va mustaqil bilim olish motivatsiyasining ancha yuqori 
bo‘lishiga olib kelmoqda. Natijada o‘quvchilarda yangi bilim va malakalarni egallash, ilg‘or texnologiyalardan 
foydalanish qobiliyati rivojlanadi. Bundan tashqari, o‘zini voqelikda sinab ko‘rish, muammoni tahlil qilish va 
samarali yechimlar ishlab chiqishda mustaqillik jihatidan yuqori natijalar namoyon bo‘ladi. Boshlang‘ich ta’lim 
tizimida STEAM texnologiyalarini tatbiq qilish uchun zarur me’yoriy va uslubiy hujjatlar ishlab chiqilgandan 
so‘ng, ularni to‘g‘ri tatbiq etish mexanizmlarini, monitoring va baholash tizimini yo‘lga qo‘yish muhimdir. Bu 
maqsadda o‘quvchilarning psixologik holati, yangi texnologik yutuqlarga moslashuvchanligi va ijodiy salohiyat-
idan kelib chiqqan holda o‘quv dasturlarining samaradorligi har doim tahlil qilib boriladi. Shuningdek, STEAM 

asosida ishlab chiqilgan dasturlar doirasida ta’lim muassasalarining moddiy-texnik bazasini takomillashtirish, 
yangi uskunalar va o‘quv anjomlari bilan ta’minlash ham muhim mezonlardan biridir. Ta’lim laboratoriyalari, 
ko‘rgazmali qurollar va zamonaviy texnologiyalar bilan jihozlangan muhit bolalarning bilim olishini hamda 
mustaqil faoliyat olib borishini qo‘llab-quvvatlaydi [4].

Ta’limda yuksak natijalarni ta’minlash uchun yana bir muhim omil – STEAM texnologiyalarini joriy etishda 
ota-onalar va jamoatchilik bilan hamkorlikda ishlashdir. Boshlang‘ich ta’lim sinflarida STEAM texnologiyalarini 
keng joriy etishda ota-onalarning pedagogik jarayonlarga jalb qilinishi, bolalarning o‘quv faoliyatini qo‘llab-quv-
vatlashi muhim o‘rin tutadi. Bu esa, o‘z-o‘zidan, har tomonlama kamol topgan, milliy va umuminsoniy qadri-
yatlarni qadrlovchi, zamonaviy texnologiyalarga moslashuvchan barkamol avlod shakllanishini ta’minlaydi [5].

Boshlang‘ich ta’limda STEAM metodikasini o‘qituvchilarga o‘rgatish muammosi zamonaviy ta’lim sohasida 
eng dolzarb masalalardan biri hisoblanadi. Chunki bugungi globallashuv va raqamli taraqqiyot sharoitida 
bolalarga faqat an’anaviy bilimlarni emas, balki zamonaviy innovatsion ko‘nikmalarni yetkazish kabi mas’uli-
yatli vazifa o‘qituvchilar zimmasiga yuklatilgan. STEAM metodikasi – fanlararo integratsiyalashgan ta’limni 
anglatadi. Uning asosida ilmiy-texnikaviy bilimlar, san’at va matematik tafakkur, ijodiy yondashuv, shuningdek, 
zamonaviy axborot texnologiyalaridan samarali foydalanish yotadi. O‘qituvchilar aynan ushbu metodik asoslarni 
o‘zlashtirmas ekan, o‘z o‘quvchilarini zamonaviy hayotga tayyorlab bera olmaydilar. Shu sababli boshlang‘ich 
ta’limda STEAM metodikasini o‘qituvchilarga o‘rgatish puxta hamda poyonida yuqori samaradorlikka erishi
ladigan bosqichma-bosqich jarayon tarzida tashkil etilishi lozim. Avvalo, har qanday o‘rgatish jarayonini to‘g‘ri 
yo‘lga qo‘yish uchun nazariy asoslar bilan tanishtirish muhim ahamiyat kasb etadi.

O‘qituvchilar STEAM tuzilmalarining asosiy prinsiplari, tamoyillari va maqsadlarini chuqur anglab olishlari 
zarur. Bu maqsadda maxsus seminarlar, pedagogik suhbatlar, treninglar va amaliy mashg‘ulotlar muntazam 
tashkil etiladi. STEAM metodikasi har bir fanning o‘zaro bog‘liqligini, o‘qituvchining an’anaviy yondashuvdan 
voz kechishini hamda har bir dars jarayonida yangi metodlarni sinab ko‘rishga undashini tahlil qilish zarur. 
O‘qituvchilar o‘z fikrlash doirasini kengaytirib, har bir mashg‘ulotda integratsiyalashgan yondashuvni izlamog‘i 
va barcha faoliyatini ilg‘or usullar asosida tizimli ravishda amalga oshirmog‘i lozim. Shu bosqichda o‘qituvchi-
larga yanada chuqurroq nazariy bilimlar beriladi. Jumladan, ular STEAM metodikasining psixologik, pedagogik 
va didaktik asoslari bilan tanishtiriladi. Bugungi kun talablari asosida o‘qituvchi nafaqat o‘z fani doirasida, balki 
fanlararo, keng qamrovli ta’limga intilishni o‘zi uchun asosiy mezon qilib olishi darkor. O‘qituvchining darsni 
rejalashtirishdagi yondashuvi, fanlararo aloqani to‘g‘ri o‘rnatish ko‘nikmasi yetarlicha shakllangan bo‘lsa, bosh-
lang‘ich sinfda ham bolalarda zamonaviy kompetensiyalarni shakllantira oladi. Shu ma’noda STEAM metodi-
kasi o‘qituvchidan yangicha fikrlashni, tadqiqotga, tajriba va mushohadaga tayyor bo‘lishni, har qanday peda-
gogik vaziyatda tez va to‘g‘ri qaror qabul qilishni hamda ijodkorlik fazilatlarini namoyon etishni talab etadi. 
STEAM metodikasini o‘rganish jarayonida o‘qituvchilarga nazariy baza bilan birga amaliy ko‘nikmalar ham 
berilishi zarur. 

Amaliy mashg‘ulotlar orqali o‘qituvchilar kichik guruhlarda ishlash, integratsiyalashgan darslar loyihasini 
tuzish, dars jarayonini rejalashtirish, amaldagi davlat ta’lim standartlari doirasida bolalarni differensiallashtirish, 
turli topshiriqlar ishlab chiqish va baholash mezonlarini belgilash imkoniyatiga ega bo‘ladilar. Bunday amaliy 
mashg‘ulotlar davomida o‘qituvchilar bir-birlari bilan tajriba almashadilar, ilg‘or tajribani o‘rganadilar, mavjud 
muammolarga yechim topish ko‘nikmasini shakllantiradilar. Bundan tashqari, har bir o‘qituvchining o‘z o‘quv-
metodik majmuasini ishlab chiqishi va uni tatbiq etish qobiliyatini oshirish zarur. STEAM metodikasining o‘ziga 
xos jihatlaridan biri shundaki, o‘qituvchilar darslarni oddiy an’anaviy shakllarda emas, balki fanlararo aloqalar 
va zamonaviy texnologiyalar yordamida tashkil etadilar. Shu maqsadda ular maxsus elektron resurslardan, 
virtual laboratoriya materiallaridan foydalanadilar, kreativ loyihalar tuzadilar va bajaradilar, raqamli pedagogik 
vositalar yordamida o‘quv jarayonini zamonaviylashtirishga intiladilar.

Darslarning muvaffaqiyatli tashkil etilishi va samaradorligi bevosita o‘qituvchining yangicha fikrlashi, 
zamonaviy texnologiyalarni egallaganligi va ularni o‘z amaliyotiga joriy eta olishiga bog‘liq bo‘ladi. STEAM 
metodikasini o‘qituvchilarga o‘rgatishda bosqichma-bosqich yondashuvdan tashqari ichki motivatsiya va tash-
abbus ham muhim o‘rin tutadi. O‘qituvchilar o‘z kasbiga fidoyi bo‘lib, bolalarning zamonaviy ko‘nikmalarini 
shakllantirishga chin dildan intilsalar, natija yanada yorqin va barqaror bo‘ladi. Shuningdek, har bir pedagog 
o‘z faoliyati natijalarini doimiy ravishda tahlil qilib, o‘zini takomillashtirib borishni unutmasligi zarur. O‘zini doimiy 
rivojlantirish, pedagogik monitoring tizimini joriy etish, metodik kengashlarda faol ishtirok etish, ilmiy-amaliy 
konferensiyalarda qatnashish – bular ham ustoz-o‘qituvchilarning bilim darajasini oshirishda hamda ilg‘or 
tajribani jamlashda asosiy omil hisoblanadi.

O‘qituvchilar uchun doimiy ravishda STEAM metodikasi bo‘yicha ochiq darslar, amaliy seminar-trening
lar, tadqiqot ishlarini tashkil qilish ham muhim hisoblanadi. Quyidagilar, ya’ni raqamli texnologiyalardan foyda
lanish kompetensiyasini mustahkamlash, zamonaviy o‘quv dasturlarini o‘zlashtirish, multimedia qurilmalari 
yordamida o‘quv materiallarini yoritish, fanlararo darslarda interaktiv usullardan samarali foydalanish, loyiha 
asosida bilimlarni joriy etish orqali o‘qituvchilar o‘z bilim va ko‘nikmalarini yanada boyita oladilar. Bunda har bir 
pedagog STEAM metodikasi asosida loyihalangan mashg‘ulotlarni amaliyotda sinab ko‘rish, natijalarni tahlil 

qilish va ilg‘or uslublarni o‘zlashtirish imkoniyatiga ega bo‘ladi. Shuningdek, tashkilot rahbarlari tomonidan 
STEAM metodikasiga oid doimiy metodik yordam ko‘rsatib borilishi, kerakli didaktik materiallar va resurslar 
bilan ta’minlanishi, ilmiy-nazariy hamda metodik adabiyotlar yetkazilishi ham muhim ahamiyat kasb etadi. 
Raqamli texnologiyalardan keng foydalanilayotgani sababli o‘qituvchilar onlayn kurslar, vebinarlar va maxsus 
elektron platformalar orqali ham bilim oladilar.

Shu bilan birga, axborot va raqamli platformalar yordamida ilg‘or tajribani o‘rganish, metodik ishlanmalarni 
almashish, yangi o‘quv usullari bilan tanishish imkoniyati kengayadi. Bu esa har bir pedagogning o‘z salohi-
yati va ustaligi bilan namuna ko‘rsatishiga, ilg‘or o‘qituvchi maqomini mustahkamlashiga yo‘l ochadi. Yana bir 
muhim masala – o‘qituvchilar STEAM metodikasini o‘zlashtirish jarayonida o‘quvchilarning yosh va psixologik 
xususiyatlari, individualligi hamda qobiliyatini hisobga olishlari zarur. STEAM metodikasi bolalarning ijodiy 
fikrlashini, mustaqil ta’lim olishga bo‘lgan qiziqishini, muammoni yechish va tanqidiy tafakkur ko‘nikmalarining 
shakllanishini ta’minlaydi.

O‘qituvchilar bolalarni faol dars jarayoniga jalb etishda, motivatsiyani oshirishda, o‘rganilgan bilim va ko‘nik-
malarni amaliy hayotga tatbiq etishda doimo yangicha usullarni izlashlari, yangi g‘oyalarni sinab ko‘rishdan 
cho‘chimagan holda ularga yetakchi bo‘lishlari lozim. STEAM metodikasini o‘qituvchilarga o‘rgatishda ta’lim 
muassasalari o‘rtasida hamkorlik va tajriba almashish ham muhim ahamiyat kasb etadi. Shu sababli tarmoq 
doirasida o‘quv-seminarlar, ochiq darslar, ustoz va o‘quvchilar uchun uslubiy uchrashuvlar tashkil qilinishi, 
ilg‘or tajribani jamlash va uni keng ommaga targ‘ib qilish zamonaviy ta’lim sohasini yuksaltirishda asosiy vosita 
hisoblanadi. Tajriba almashish jarayonida o‘qituvchilar o‘zaro amaliy ko‘nikmalar hamda yangi yondashuvlarni 
o‘rganadilar, metodik portallarda dars ishlanmalari va loyiha materiallarini joylashtiradilar, zamonaviy o‘qituv
chilar jamoasida faol hamkorlik qilish imkoniga ega bo‘ladilar.

Ta’lim muassasalarida STEAM metodikasi asosida tuzilgan maxsus ishlab chiqarish-texnologik xonalar 
va laboratoriyalarga ega bo‘lish, zarur dars qurollarini jamlash, amaliy va tajribaviy bilimlarning real hayot 
bilan mosligini ta’minlash ham o‘qituvchilarning soha bo‘yicha bilim va ko‘nikmalarini oshirishda muhim omil 
sanaladi. Bunday sharoitda o‘qituvchilar chuqur amaliy ko‘nikmalar orttirib, bolalarga zamonaviy fan-texnika 
yutuqlari hamda ilmiy-ijodiy ishlanmalarni bevosita ko‘rsatish, bilimlarni hayotiy misollar orqali oson va sodda 
yetkazish imkoniyatiga ega bo‘ladilar [6].

XULOSA
Xulosa qilib aytganda, STEAM ta’lim texnologiyasi bugungi kunda boshlang‘ich ta’limda zamonga mos, 

raqobatbardosh va ijodiy avlodni tarbiyalash yo‘lida muhim o‘rin egallaydi. Bu yondashuv bolalarda tabiat-
shunoslik, matematika, texnologiya, muhandislik va san’at sohalariga oid keng qamrovli hamda integrat-
siyalashgan bilim va malakalarni shakllantirishga asos bo‘ladi. Ta’lim tizimiga STEAM texnologiyasini tatbiq 
etishda me’yoriy va uslubiy asoslarni puxta ishlab chiqish, zamonaviy didaktik va texnologik vositalardan keng 
foydalanish, o‘qituvchilarning kasbiy salohiyatini uzluksiz oshirib borish talab etiladi. Shuningdek, o‘quv faoli-
yatini baholash, yangi o‘quv-metodik majmualar yaratish, ta’lim jarayonida har bir o‘quvchi uchun individual 
yondashuvni yo‘lga qo‘yish asosiy ahamiyat kasb etadi. STEAM yondashuvi asosida tashkil etilgan boshlang‘ich 
ta’lim zamon talablari va milliy qadriyatlar uyg‘unligi asosida taraqqiyot sari yetuk avlod tarbiyasini kafolatlaydi.

